
GOUVÈNÈ CUOMO ANONSE TRAVAY $29 MILYON SOU TWIN BRIDGES FINI, TOUT VWA YO OUVRI POU 

TRAFIK 

 

Pwojè NY Works te Ranplase Pon sou Northway Bridge Atan pou Vwayaj Wikenn Alokzasyon 

Memorial Day (Fèt Souveni) 

 

Gouvènè Andrew M. Cuomo te anonse jodi a gwo travay sou yon pwojè $29 milyon pou ranplase tabliye 

pon yo nan direksyon nò ak sid Thaddeus Kosciuszko Bridges - yo konnen plis sou non Twin Bridges - ki 

pote Interstate 87 (Northway a) sou Mohawk River ant konte Albany ak Saratoga, fini.  

 

Pwojè a te finanse atravè pwogram NY Works Gouvènè Cuomo a epi li fini yon semèn anvan wikwenn 

chaje vwayaj alokazyon Memorial Day, ki lanse sezon vwayaj ete a. 

 

“Atravè New York Works la, eta ap envesti nan reparasyon enfrastrikti enpòtan pou amelyore 

deplasman ak sekirite vwayajè yo,” te deklare Gouvènè Cuomo. “Pwojè tankou sa yo sipòte kominote 

nou yo lè yo bay moun travay epi jenere aktivite ekonomik.”  

 

Komisyonè Depatman Transpò Eta New York, Joan McDonald te di konsa, “Twin Bridges yo, ki pote plis 

pase 100.000 veyikil chak jou se yon koridò vwayaj ak touris enpòtan pou popilasyon Capital District a ak 

pou pi lwen, anmenmtan li se yon wout pou kamyon komsèsyal transpòte machandiz ant Kanada a 

rejyon Lwès New York, Vil New York ak mitan-Atlantik la. Anba direksyon Gouvènè Cuomo, nou te kapab 

asire sekirite pon yo ki enpòtan pou Capital District a ak pou ekonomi Eta New York anjeneral.” 

 

Travay pou retire lyezon nò ak sid pon an ak pou leve ekipman pral kontinye epi ka mande fèmti vwa 

lannwit. 

 

Pwojè a te kòmanse lane pase ak ranplasman tabliye sou pon direksyon nò epi te rekòmanse nan mwa 

avril ane sa ak konstriksyon sou pon direksyon sid. Pwojè a te gen ladan reparasyon palye, jwen, pout 

segondè asye ak fondasyon beton.  

 

Pandan konstriksyon prentan sa, pon direksyon sid la te fèmen chak vandredi swa epi te relouvri anvan 

lè anpil vwayaj yo nan lendi maten. Travay yo te gen landan yo retire pano tabliye ki egziste deja yo epi 

ranplase yo ak nouvo pano tabliye beton konkase ki te fèt andeyò channtye epi yo livre sou pon an pou 

enstalasyon. Trafik te fèmen sou pon direksyon nò, ak de vwa ki louvri nan direksyon sid ak yon vwa 

ouvri nan direksyon nò.  

 

Antrepriz konstriksyon an pou pwojè NY Works sa se Lane Construction Corporation, yon konpayi 

nasyonal ki baze nan Cheshire, Conn. epi ki gen eksperyasn nan konsriksyon pon ant eta kote machin 

pase anpil. 

 

NY Works konsantre sou amelyorasyon pon ki nan yon eta pasab, epi k ap mete yo nan yon bon eta. 

Travay antretyen prevantif sa konsève enfrastrikti eta a dèske li repouse nesesite ki ta genyen pou 

konstwiksyon pi anpwofondè ak pi chè.  

